
Fundur 26.10.2020. Samuel Patay.


Góða kvöldið, komið þið sælir.


Skynja ég til ykkar, fjöllin háu, og stjörnubjartan himininn, eins og hann er hjá okkur.


Mun hann þó vera annar, þar sem þið eruð á gömlu jörðinni og vildi ég óska að ég hefði heimsótt 
land ykkar áður en ég neyddist til að yfirgefa jörðina.  


Og hygg ég, að ég hafi unnið að málefnum upplýsingarinnar eins og þið.  


Og hefur það verið mér í senn stórkostlega erfitt og  stórkostlega mikið undrunarefni og gleðiefni 
að vakna í nýjum líkama á nýrri jörð.


Fann ég fyrir mikilli orku um leið og ég kom hér fram, og fann ég að fleiri þjóðir en mín þjóð varð 
þess vör að breyting varð á hugarfarinu og að þessi fórn yrði ekki til einskis.


Hef ég þurft að vera undir eftirliti þeirra sem róað hafa taugakerfið mitt, og hjálpað mér að fyrirgefa 
síðan ég kom yfir. 


Og er það ekki nema þessa síðustu daga, sem ég hef meðtekið undur og stórmerki þessarar 
tilveru í sífellt auknum mæli, og þakklætið mikið, að vera hingað kominn og að nokkurt framlíf sé 
að ræða.


Í starfi mínu á jörðinni, vann ég með trúarbrögð, kom það mér því skemmtilega á óvart að það 
sem ég var ekki sannfærður um sjálfur, skyldi á rökum reist, að miklu leiti.  


En á svo gjörólíkan hátt, en ég hafði gert mér í hugarlund.


Að sumu leiti er ég ekki sáttur við þau andlegu öfl sem hér ráða hér á þessum hnetti, að miklu leiti.


En þó finn ég að þessi braut er sú braut sem þjóð mín og aðrar þjóðir hefðu átt að taka fyrir löngu.


Eru hér margar andstæðurnar, og margir af þeim sem við mig hafa talað, reynst mér vel.


Veit ég ekki hvort ég finni sannfæringu mína í því að taka þátt í þeim þjóðfélagsbreytingum sem 
hér eru að verða eða hvort ég muni gerast þeim andsnúinn og halda áfram á þeirri braut sem ég 
reyndi að fylgja á jörðunni.


Er það mín helsta ánægja nú um stundir að þessi nýi líkami skuli eflast dag frá degi og að ég skuli 
ná betri tökum á honum.


Og falla mér í geð allar kenningar sem ég heyri um þetta líf og lögmálið um endurfæðingu á nýjum 
hnetti.


Fyrir utan að hitta hér nokkra sem ég vissi til á jörðunni og höfðu látist á undan mér, hefur það 
verið mitt mesta hamingjuskeið að sjá með eigin augum birtast í sal þessum fornmenn okkar 
Keltana, glæsilega og skínandi í fullum herklæðum, ljóshærða og berandi hin fornu tákn trúar 
okkar og jafnvel í höndum sínum gamlar bækur.


Hefur það verið stórkostleg upplifun og hefur mér fundist þeir vera svo nálægir í salnum að ég 
gæti snert þá, en hafa þeir þó verið fjarfluttir og líkamaðir í sal þessum, en eiga heimkyni sín á æðri 
hnöttum. 


Já stöðug eru undrunarefnin í nýju lífi, á nýrri jörð, en það ber mikinn skugga á, að hér skuli enn 
vera tvær þjóðir en ekki ein, rétt eins og á gömlu jörðinni. 


Og kem ég þar að því efni sem ég minntist á hér á undan og ástæðu þess að brotthvarf mitt varð 
skyndilegra en ætlað var.




Og er ég í sál minni ekki sannfærður um, að sú hatramma barátta um mannflokk þennan eigi rétt á 
sér, en kannski mun ég taka þátt í því, þegar fram líða stundir.  Ég veit það ekki enn.


Mér gefst kostur á því að velja og hafna í því efni og eru hér margir hópar, stjórnmála og 
trúarviðhorfa.


Og svo lengi vann ég í þeirri fullvissu, að allt mitt starf myndi miða að því að minnka ágreininginn á 
milli hópanna, að ég er ekki tilbúinn að gangast við því að styrjaldir séu nauðsynlegar.


Ég verð þó að minnast á, að brotthvarf mitt frá jörðunni olli því að ég upplifði í marga daga og 
nætur, það sem trúarbrögðin höfðu kennt mér um eld og brennistein Kölska. 


Og var mér bjargað frá því að lenda á þeim stað, þar sem önnur stilliáhrif eins og mér var sagt, 
hefðu komið mér hingað.


Er þetta hinn ágætasti staður, nema ófriðar blikur eru á lofti og mun einhver ófriður hafa átt sér 
stað hér lengi á þessum hnetti, en er hann nú að færast í þá átt að menn vilja losna við þessa 
múslima.  


Nafn mitt er Samuel Patay.


Já já. Franski maðurinn. 

Já, 


Sem var drepinn um daginn? 

Já. 


Bar það brátt að hjá þér? 

Já þess vegna voru það nokkrir erfiðleikar þegar ég kom hingað.  Ég kom hér fram líkamlega að 
fullu leiti, en hugur minn var bundinn við annan stað, þar sem ástandið er verra.  Þar sem það 
hafði erfið áhrif á sálarlíf mitt að fara með þessum hætti.


En hér skiptist á dagur og nótt, en það eru blikur á lofti í stjórnmálaástandi, eins og sagt er.


En ég hlakka samt mikið til að kynna mér þetta líf, sem blasir hér við og er ég ekki svartsýnn um 
framhaldið á þessum hnetti.


Er hérna minnihluta hópur, sem vill stuðla að friðsamlegri sambúð þessara hópa. Og hygg ég að 
ég mundi nú finna mig í þeim hópi, svo ég fylgi þeirri trúarsannfæringu sem ég fylgdi á jörðunni.


Já, sérhver dagur er mér undrunarefni, og var mér sagt að nauðsynlegt væri að ég talaði við gömlu 
jörðina. Að það myndi hjálpa ykkur að taka afstöðu í þessum málum og auka skilning ykkar á 
framlífi, og jafnvel verða mér til hjálpar, ef ég lendi í einhverjum erfiðleikum í þessu framlífi, sem ég 
vona að verði ekki.


Margt er hér að sjá og vildi ég gjarnarn segja ykkkur frá því sem ég hef upplifað hér, en ekki vinnst 
tími til þess.


Sakna ég jarðarinnar og verður mér hugsað til míns gamla lands, og hef ég áhyggjur af því að 
þróunin víða á jörðunni geti orðið eins og hún virðist vera hér á þessum hnetti.


Hefur mér verið sagt að ég mætti gjarnan svara einni eða tveimur spurningum.


Ég mundi vilja spurja, það er bara mjög stutt síðan þessi aðburður varð, og það er þegar farinn af 
stað talsverður órói hér á jörð útaf þessu, t.d. Samskipti á milli Frakklands og Tyrklands út af þessu, 
snar versnandi.  



En hérna. Ég býst nú við að reynt verði að stilla það allt saman af, svo ekki verði meira úr því. Mig 
langar til að spurja þig, hérna, hverjir eru það sem aðstoða þig við að ná svona sambandi við 
okkur? 

Er þarna alveg skilningurinn fyrir hendi á þessum sambandsmálum og einhverjir sem eru vanir að 
eiga svona sambandstal, hnattana á milli. Og getað sett þig svona inn í þetta á nokkrum dögum. 

Hvernig þú ferð að því að tala til okkar, þannig að við skiljum, talist á íslensku í gegnum miðilinn, 
tungumál sem þú kunnir ekki. 

Já, ég skil það nú ekki alveg sjálfur, en það var vakað yfir mér stöugt, þegar ég kom hingað á 
sjúkrahús.


Vaknaði á víðavangi með hálfgerðu óráði út af því sem gerst hafði.  Líkaminn hafði nokkuð náð sér, 
en ég þreifaði á hálsinum og fékk martraðir.  Var tengdur einhvers konar Vítishnetti, en færður á 
sjúkrahús.


Og já, hvernig ég get talað við ykkur já.


Það eru tvenns konar stjórnvöld á þessu landi, eins og ég hef skilið það núna upp á síðkastið.


Það eru þessi nýju stjórnvöld sem eru herskárri og hafa tekið völdin og það eru gömlu stjórnvöldin 
sem framfylgdu sömu stefnu og mitt gamla land, og ég lifði samkvæmt.


Það eru allskonar fornminjar á þessum hnetti. Það eru gömul tré, helgi lundir, byggingar með 
trjáþyrpingar með glerbyggingum yfir, sem eru helgi hof og helgir staðir.


Sem hægt er kannski að halda sambandsfundi og slíkt? 

Nei, það er upp á, það er reyndar ekki mikið um fjöll á þessu landi en það eru klettaþyrpingar og 
stjörnusambandsstöðvar þar upp á, ekki kannski mjög hátt en já, þar eru fundir haldnir.


Það er ennþá í huga mér þessi spurning hvert ég á að halda og hvernig ég á að verja lífi mínu hér 
á þessum stað, og þetta er mér allt mikið undrunarefni eins og þú getur þér til um.


Það þurfti að telja mig á það að reyna að koma hér í miðjan salinn og tala við ykkur, en mér var 
sagt að það væri nauðsynlegt fyrir gömlu jörðina.


Og það gleður mig að þetta skuli vera mögulegt. 


Já það finnst okkur líka og munum hugsa til þín, og gangi þér allt sem best að átta þig á þessu öllu 
saman og hafa sem best áhrif þarna. 

Já ég finn að ég muni þurfa á því að halda þar sem ég hef heyrt að ástandið sé ekki gott hér á 
öllum stöðum, og varhugavert.


En ég ætla að lokum að minnast á alla þá frönsku spekinga sem uppi hafa verið og þá sem hafa 
hjálpað mér á þessum stað og tilheyra gömlu stjórinni, segja að það hafi hjálpað mér mest að ég 
sé þekkingarinnar maður, til að koma fram á þessum hnetti, þrátt fyrir vofveiflega atburði.


Og þætti mér vænt um að geta sagt frá lífshlaupi mínu síðar, ef kostur er.


Ein spurning. Hefur þú einhverja hugmynd um hvað varð um banamann þinn? 

Já, ég hef spurt að því, og þeir telja að þar hafi mætt honum einhver myrk tilvera, en hef nú ekki 
fengið samband við hann beint. 




En það væri nú gaman að fjalla um það síðar.  Ef það er rétt að hann hafi lent í erfiðleikum.


En ég þakka fyrir gott hljóð og ætla ég að reyna að vinna úr mínum málum, og vona ég að mér 
takist síðar að hafa samband.


Og gangi þér sem allra best. 

Já verið þið sælir.



